
内容概要

　　（甲子）谕军机大臣等。
本日据杨殿邦奏。
拿获洋盗讯有曾赴崇明上海等处各供。
当将案犯解赴苏州审办。
并究出在逃首伙逸犯多名等语。
海洋盗贼肆行劫掠。
为害商贾。
所关匪细。
现当海运漕米沙船陆续放洋之时。
固当严密梭巡。
不可失事。
即寻常商船往来洋面。
亦应随时保护。
不可稍有疏虞。
若如该漕督所奏。
江南洋面。
劫案络绎不绝。
并有伤毙人命掳船勒赎情事。
佘山一带。
复有盗船伺劫商米。
似此明目张胆。
何以严法纪而靖海疆。
著李星沅。
陆建瀛。
严饬水师将弁。
认真缉捕。
于海汊纷歧。
容易窝藏奸宄处所。
实力搜查。
邻境交界地方。
尤当知照会同堵缉。
不得稍分畛域。
务期将匪犯悉数拴拿。
不留余孽。
现在海运沙船陆续北上。
不患不加意巡织。
即运米事竣。
亦应饬属常川搜捕。
毋稍疏懈。
俾安行旅。

章节摘录

《宣宗实录》卷四五三·道光二十八年三月（辛未）抚恤琉球国遭风难夷如例。
（乙亥）两江总督李星沅奏。
现办海运减歇粮船。
资遣水手责成帮丁钤束。
得旨。
总勿致聚而生事为要。
其加意焉。
戊寅。
谕内阁。
刘韵珂等奏。
遴员堵缉洋盗。
设法筹捕师船一折。
浙省洋面。
南连闽粤。
北达江苏。
盗匪乘间剽掠。
往往此拿彼窜。
现在苏松太等属漕船。
改由海运。
难保该匪等不窜入觊觎。
自应扼要严行堵缉。
著浙江提督善禄。
会同定海镇总兵郑宗凯。
督率署参将周士法。
署游击叶舞墀。
统带师船。
前赴江浙交界洋面堵缉。
以防盗腙北窜。
并飞饬沿海营伍。
在各口岸协力兜拴。
严拿窝顿以清盗源。
其缺额师船。
除承造大船十只外。
绅民等如有捐造交营配缉者。
准其查照章程。
奏请恩奖。
至宁郡绅商冯宝山。
陈尚等。
禀请捐雇乡勇船只。
随同出洋巡缉。
并著发给器械药弹。
俾资防御。
惟因时变通。
总期核实经久。
若日后尽成具文。

毫无成效。
且不免有滋弊之处。
则安用此文武地方官为耶。
（庚辰）谕军机大臣等。
昨据李星沅等奏。
夷目来省控诉。
派委藩司道员驰往复查一折。
已降旨交耆英等妥为办理矣。
本日据陆建瀛片奏。
该夷小船赴省申诉。
据署臬司等禀称。
前赴上海续获互殴各犯。
夷目帖服。
已遣人将赴诉之船截回。
陆建瀛到沪后。
确查起衅根由。
并声明夷船果否中途折回。
仍由该督查明妥办等语。
该抚此奏。
系在会奏之前。
该夷船前来申诉。
只系一船。
夷目已经李星沅接见。
抑或另有一船。
经地方官开导截回。
著查明具奏。
将此各谕令知之。
寻奏。
夷目阿利国遣罗伯孙等来省控诉。
旋回上海。
此外并无夷船。
现在民商均各相安。
报闻。
（辛巳）谕内阁。
工部钱法堂奏。
请饬催铜运等语。
铜运为鼓铸攸关。
断不容迟延贻误。
所有已出湖南境之桂文奎一运。
已出四川境之李令仪一运。
并湖北接运委员韩印海一运。
著沿途各督抚查明行抵何处。
务令星夜遄行。
勒限于六月内解京。
其丙午李畅一运。
丁未王阶钰。
盛熙瑞。

冯祖绳。
三运仅在四川及滇省起程。
均令领运各员。
迅速趱行。
务于八月内解局。
以资接济。
至未报开行之丁未三运。
并令该督抚赶紧严催。
倘运员藉词延宕。
或该地方官催趱不力。
即著查明参办。

编辑推荐

《中国航海史基础文献汇编(第2卷)(套装全2册)》是由海洋出版社出版的。

